ԱՄՓՈՓԱԹԵՐԹ
  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ  ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Նախագծում ներառված սուբվենցիոն ծրագրերից 2025թ-ում իրականացված «Արարատ համայնքի Արարատ քաղաքի և Արարատ բնակավայրի մշակույթի տների վերանորոգում և հարակից այգիների բարեկարգում» սուբվենցիոն ծրագրի առաջին փուլի՝ «Արարատ համայնքի Արարատ քաղաքի մշակույթի տան և հարակից այգու բարեկարգում» ենթածրագրի մասով նշենք, որ
ա/ հիմնանորոգման կապալի պայմանագրի արժեքը կազմում է 223.7 մլն դրամ։ Նախագծում մշակույթի տան և հարակից այգու բարեկարգում ուղղությունները ներկայացված են մեկ ծրագրի ներքո՝ կառավարության համաֆինանսավորման 40% չափաբաժնի հաշվարկով (89.4 մլն դրամ), այն պարագայում, երբ համաձայն կից ներկայացված փաստաթղթերի՝ մշակույթի տան վերանորոգման արժեքը կազմում է ընդհանուր արժեքի 3 %՝ շուրջ 6.5 մլն դրամ, իսկ այգիների, շատրվանների և ջրավազանների բարեկարգման և սարքավորումների ձեռքբերման աշխատանքները՝ 217.2 մլն դրամը:
Այս կապակցությամբ նշենք, որ կառավարության 16.11.2006թ. «Հայաստանի Հանրապետության պետական բյուջեից համայնքներին սուբվենցիաների տրամադրման կարգը հաստատելու մասին» N 1708-Ն որոշման N 2 հավելվածով հաստատված կարգի (այսուհետ՝ Կարգ) 24-րդ կետով համայնքների տնտեսական և սոցիալական ենթակառուցվածքների զարգացման նպատակով սուբվենցիայի տրամադրման ծրագրերի՝ ըստ ոլորտների հաստատված ցանկում այգիների, պուրակների կառուցում/բարեկարգում ուղղության կառավարության համաֆինանսավորման չափաբաժինը կազմում է 35% և միայն հասարակական շենքերի (մշակույթի տուն, համայնքային կենտրոններ և այլն) կառուցման/վերանորոգման աշխատանքների չափաբաժինն է կազմում 40%: 
Հետևաբար, առաջարկում ենք տարանջատել նշված ուղղությունների արժեքները,  կառավարության համաֆինանսավորման չափաբաժինները հաշվարկել Կարգով սահմանված տոկոսներին համապատասխան և ըստ այդմ՝ ճշգրտել Նախագծի համապատասխան տողի հատկացումը:
	բ/ Վերոնշյալ ենթածրագրի նախահաշվային փաստաթղթերում առկա են անհամապատասխանություններ, ինչը հնարավորություն չի տալիս հստակ տարանջատել աշխատանքներն իրենց արժեքներով (օր.՝ ներկայացված է «Հավաք նախահաշիվ՝ Արարատ համայնքի Արարատ քաղաքի մշակույթի տան հարակից այգու բարեկարգման աշխատանքներ», ինչը բաղկացած է մշակույթի տան ներքին ջեռուցման և վերանորոգման աշխատանքներից՝ 6.5 մլն դրամ, կամ Ամփոփ նախահաշվում ներառված է «Արարատ համայնքի Արարատ քաղաքի մշակույթի տան հարակից այգու բարեկարգման աշխատանքներ» տողը նույն՝ 6.5 մլն դրամով): Ուստի առաջարկում ենք կատարել համապատասխան շտկումներ:  

	Չի ընդունվել։ Միջգերատեսչական հանձնաժողովի 2025 թվականի մայիսի 6-ին և 12-ին կայացած նիստերում քննարկվել և հավանության է արժանացել «Արարատ համայնքի Արարատ քաղաքի և Արարատ բնակավայրի մշակույթի տների վերանորոգում և հարակից այգիների բարեկարգում» սուբվենցիոն հայտը որպես մեկ ամբողջական ծրագիր, որը ենթակա չէ փոփոխման։ 








 





